
INSTRUCIÓNS PERSOAS APROBADAS  

OPOSICIÓNS XUÑO 2022 

Procedemento convocado pola “ORDE do 28 de xaneiro de 2022 pola que se convocan 
procedementos selectivos de acceso ao corpo de inspectores de educación, ao corpo de 
profesores de ensino secundario e ao corpo de profesores de artes plásticas e deseño e de 
ingreso ao corpo de profesores de ensino secundario, ao corpo de profesores de escolas 
oficiais de idiomas, ao corpo de profesores de artes plásticas e deseño, ao corpo de 
mestres e procedemento de adquisición de novas especialidades polo persoal funcionario 
de carreira dos corpos de profesores de ensino secundario, profesores de escolas oficiais 
de idiomas, profesores de artes plásticas e deseño e mestres da Comunidade Autónoma de 
Galicia (código de procedemento ED001A)”. 

 
18.4. ORDE DE RELACIÓN DE PERSOAS APROBADAS. 

A relación de aprobados farase pública na páxina web 
http://www.edu.xunta.gal/oposicions outorgándose un prazo de dous días hábiles para 
reclamar contra posibles erros. 
Contra as listas definitivas as persoas interesadas poderán formular recurso de alzada ante 
a persoa titular da Dirección Xeral de Centros e Recursos Humanos. 
 
18.7. PUBLICACIÓN DA LISTA DE PERSOAS APROBADAS.  
 
A Consellería de Cultura, Educación e Universidade publicará no Diario Oficial de 
Galicia, así como na páxina web http://www.edu.xunta.gal/oposicions as listas únicas 
de persoas aprobadas por especialidade, tendo en conta que figurarán en primeiro lugar 
as persoas aprobadas pola quenda do subgrupo A2 ao subgrupo A1, e que as persoas 
aprobadas pola reserva de persoas con discapacidade incluíranse, de acordo coa súa 
puntuación, entre as persoas aprobadas polo sistema de acceso ou de ingreso, segundo 
corresponda. 
 

OBRIGATORIEDADE  DE PARTICIPACIÓN NO CONCURSO DE 

ADXUDICACIÓN PROVISIONAL 

O persoal aspirante que supere o procedemento selectivo, deberá efectuar a solicitude no 

prazo de dous días hábiles contados desde o día seguinte ao da publicación da lista de 

persoas aprobadas polos tribunais cualificadores no centro onde se realizaron as probas e 

na páxina web da Consellería de Cultura, Educación e Universidade. 

As solicitudes deberán cubrirse segundo o modelo normalizado (anexo I) na páxina web da 
Dirección Xeral de Centros e Recursos Humanos http://www.edu.xunta.gal/cadp e 
presentarse obrigatoriamente por medios electrónicos na sede electrónica da Xunta de 
Galicia (https://sede.xunta.gal).  
 
É necesario ter unha conta de correo electrónico no dominio edu.xunta.gal. Se non dispós 
dela, deberás solicitala á UAC (Unidade de Atención a Centros) no teléfono 881997701. 
Só se poderán solicitar prazas da especialidade pola que se aproba a oposición. 

https://sede.xunta.gal/

No caso de ter fillos/as que cumpran os seguintes requisitos de idade, poderase solicitar 
unha comisión de servizos por conciliación, o que implica a obtención dun destino por 
diante das persoas que aprobaron esta oposición na mesma especialidade. Para iso, 
terase que facer unha instancia a maiores da ordinaria: 

- TIPO 1: 1 fillo/a menor de 4 anos ou de 8 en familias cun único proxenitor.  
- TIPO 2: 2 fillos/as menores de 6 anos ou de 10 en familias cun único proxenitor, ou 1 
fillo/a  menor de 6 anos cun grao de discapacidade igual ou superior ao 33%.  
- TIPO 3: 3 ou máis fillos/as menores de 12 anos ou de 16 en familias cun único proxenitor, 
ou 2 fillos/as menores de 12 anos se 1 deles ten un grao igual ou superior ao 33%. 

 
A idade dos fillos/as computarase ao 31 de decembro do ano INMEDIATAMENTE 
ANTERIOR ao da solicitude. Poderase pedir comisión nos casos de embarazo a termo con 
anterioridade ao mes de marzo do ano seguinte. 
 

 

DATAS E PRAZOS DO CONCURSO DE ADXUDICACIÓN PROVISIONAL 
 

 
PRAZO DE RECLAMACIÓNS AS LISTAS DE 
APROBADOS/AS 

2 días hábiles desde a publicación dos 
aprobados/as 

PRAZO DE PARTICIPACIÓN NO CONCURSO DE 
ADXUDICACIÓN PROVISIONAL 

2 días hábiles desde o día seguinte a publicación 
dos aprobados/as 

RESOLUCIÓN PROVISIONAL DO CONCURSO 
DE ADXUDICACIÓN PROVISIONAL 

Todos os corpos: 26 de xullo (data previsible) 
 

 
RENUNCIAS E RECLAMACIÓNS 

Todos os corpos: 2 días hábiles 
 

RESOLUCIÓN DEFINITIVA 
Todos os corpos: 2 de agosto 
 

 
TOMA DE POSESIÓN COMO FUNCIONARIO/A 
DE PRÁCTICAS 

Todos os Corpos: 1 de setembro de 2022 

 
TOMA DE POSESIÓN COMO FUNCIONARIO/A 
DE CARREIRA 

Todos os Corpos: 1 de setembro de 2023 

ALTA COMO MUTUALISTA DE MUFACE 

Unha vez que recibas o nomeamento de funcionario/a en prácticas, hai a obriga de darse 
de alta nunha oficina de MUFACE, e escoller a entidade que prestará a asistencia 
sanitaria (Seguridade Social ou entidade privada).  

 
A elección de entidade, poderase mudar todos os anos no mes de xaneiro. 

 
Unha vez nomeado funcionario/a de carreira, novamente haberá que pasar por MUFACE, 
para ser dado de alta como funcionario/a de carreira. 
 
Entidades do concerto sanitario: ADESLAS, ASISA, DKV e IGUALATORIO DE CANTABRIA. 
 

Información sobre o cambio de Entidade de Asistencia Sanitaria: 
https://www.muface.es/content/cambio-de-entidad-sanitaria 

 
 

https://www.muface.es/content/cambio-de-entidad-sanitaria

Base décimo novena. Presentación de documentos 
 
19.1. NO PRAZO DE 20 DÍAS HÁBILES, CONTADOS DESDE O DÍA SEGUINTE A 
AQUEL EN QUE SE FAGAN PÚBLICAS AS LISTAS DE PERSOAS APROBADAS NO 
DIARIO OFICIAL DE GALICIA, O PERSOAL ASPIRANTE APROBADO DEBERÁ 
PRESENTAR POR MEDIOS ELECTRÓNICOS E DIRIXIDO Á DIRECCIÓN XERAL DE 
CENTROS E RECURSOS HUMANOS DA CONSELLERÍA DE CULTURA, EDUCACIÓN  
E UNIVERSIDADE OS SEGUINTES DOCUMENTOS: 

 
a) Certificado médico acreditativo de non padecer ningunha enfermidade nin 
estar afectado/a por limitación física ou psíquica que sexa incompatible co 
exercicio da docencia.  A persoa aspirante que fixese valer a súa condición de 
persoa con discapacidade deberá, se non o fixo anteriormente, presentar 
certificación dos órganos competentes da Consellería de Política Social que acredite 
tal condición, e tamén terá que presentar certificado dos citados órganos ou da 
Administración sanitaria, acreditativo da compatibilidade co desempeño das tarefas e 
funcións correspondentes.  
 
O modelo de impreso pode adquirirse nos estancos.  

b) Declaración responsable de que non foron separados/as mediante 
expediente disciplinario, do servizo do corpo a que se pretende ingresar en 
ningunha Administración pública e de non estar inhabilitados/as para o 
exercicio de funcións públicas, conforme o modelo que figura como anexo IX a 
esta convocatoria, que estará dispoñible na sede electrónica da Xunta de 
Galicia. 

c) Certificado de non ter antecedentes por delitos sexuais, só no caso de 
denegar expresamente a consulta de datos do Rexistro Central de Delincuentes 
Sexuais.  

O certificado pode obterse tanto de forma presencial como por vía telemática: 
https://www.mjusticia.gob.es/es/ciudadanos/tramites/certificado-delitos 

 

Base vixésima. Nomeamento de persoal funcionario en prácticas 
 

20.5. APRAZAMENTO DA FASE DE PRÁCTICAS.  

Poderase conceder, por causa xustificada e por petición da persoa interesada, o 
aprazamento da fase de prácticas.  

 

20.6. EXENCIÓNS Á REALIZACIÓN DA FASE DE PRÁCTICAS. 

Estarán exentos da avaliación da fase de prácticas aqueles aspirantes que acrediten 
unha experiencia dun ano como persoal funcionario de carreira dun corpo docente.  

Base vixésimo segunda. Fase de prácticas dos corpos de profesores de 
ensino secundario, profesores de escolas oficiais de idiomas, profesores de 
artes plásticas e deseño e mestres  

22.1. OBXECTO E DURACIÓN DA FASE DE PRÁCTICAS.  

A duración da fase de prácticas será de catro meses. A Dirección Xeral de Centros e 
Recursos Humanos poderá flexibilizar este período por causas xustificadas, e a 
flexibilización poderá afectar tanto á duración como á temporalización. 

22.5. ACTIVIDADES DE FORMACIÓN.  

Formando parte da fase de prácticas, o persoal aspirante seleccionado pola quenda de 
ingreso libre e de persoas con discapacidade deberán realizar: 

- Un curso de formación de lingua  galega de 20 horas de duración. 

- Un curso de formación en igualdade, prevención e loita contra a violencia de 
xénero para a obtención do nivel básico de coñecemento regulado no Decreto 70/2017. 

22.6. AVALIACIÓN DO PROFESORADO EN PRÁCTICAS.  

As persoas aspirantes elaborarán un informe-memoria final no que farán unha 
valoración global da súa actividade, así como das dificultades encontradas e dos apoios 
recibidos. Este informe será entregado ao remate da fase de prácticas á comisión 
cualificadora. 
A avaliación do persoal aspirante será efectuada pola comisión cualificadora, a partir dos 
informes emitidos polo/a profesor/a titor/a, a dirección do centro, o persoal responsable 
das actividades de formación e, se é o caso, o inspector ou a inspectora responsable do 
centro e do informe presentado pola propia persoa aspirante.  

22.8. CUALIFICACIÓN DA FASE DE PRÁCTICAS.  

As prácticas cualificaranse como apto/a ou non apto/a.  

22.9. PERSOAS ASPIRANTES NON APTAS NA FASE DE PRÁCTICAS.  

As persoas aspirantes cualificadas de non aptas na fase de prácticas poderán repetila, 
incorporándose no curso seguinte co persoal seleccionado da seguinte promoción, ocu-
pando, nesta promoción, o número de orde seguinte ao da última persoa seleccionada na 
súa especialidade. No caso de que non houbese convocatoria do seu corpo e 
especialidade, efectuará igualmente as prácticas no curso seguinte. As persoas que non 
se incorporen ou sexan declaradas non aptas por segunda vez, perderán todos os 
dereitos ao seu nomeamento como persoal funcionario de carreira. 

Base vixésimo terceira. Nomeamento de persoal funcionario de carreira  
O nomeamento e expedición dos títulos de persoal funcionario/a de carreira, terá 
efectividade do 1 de setembro de 2023. 

 
A CORUÑA  ense15@csif.es 
Rúa Fresas de Eirís, nº 5 Parque 
Ofimático. CP 15009 
981 134113 / 620476408 

 

SANTIAGO ense77@csif.es 
Rúa  Salgueiriños de Abaixo, 
 nº 7 Baixo. CP 15703 
981 560951 / 683364810 

LUGO  ense27@csif.es 
Rúa Conde, nº 2 Baixo 
Posterior.  CP 27003 
982 250169 / 676686153 

OURENSE ense32@csif.es 
Rúa Progreso, nº 145 
Entreplanta. CP 32003 
988 241111 / 722177517 

 
PONTEVEDRA ensino36@csif.es 
Rúa Marqués de Riestra, nº 18 
Entreplanta. CP 36001 
986 896900 / 604079058 

